
GOUVÈNÈ CUOMO ANONSE KONPAYI KANADYEN LI-CYCLE AP BATI SANT 
RESIKLAJ POU BATRI LITYÒM-ION KI KOUTE 175 MILYON DOLA NAN KONTE 

MONROE  
  

Konpayi teknoloji dirab la pral devlope pi devan operasyon Etazini li yo nan Pak 
Biznis Eastman lan; li angaje pou li kreye plis pase 100 nouvo djòb  

  
Envestisman NYS la ap konplemante inisyativ "Finger Lakes Forward" lan - ki se 

estrateji global rejyon an pou revitalize kominote yo ak devlope ekonomi an  
  
  
Gouvènè Andrew M. Cuomo te anonse jodi a ke Li-Cycle Incorporated, yon konpayi 
rekiperasyon resous lityòm-ion ki baze nan Amerik Dinò, pral devlope pi devan 
operasyon li yo nan Eta New York. Konpayi an pral envesti 175 milyon dola nan yon 
'Sant' resiklaj batri lityòm-ion sou yon mòso teren ki mezire 6.07 ekta nan Pak Biznis 
Eastman (Eastman Business Park, EBP). Sa vini anplis de premye operasyon 'Spoke 
(Reyon)' Etazini Li-Cycle li a ki deja sitiye nan pak la nan Konte Monroe. Konpayi an te 
deja kreye omwen 100 nouvo djòb nan Sant lan, anplis de 23 ki pral travay nan 
etablisman Spoke la. An janvye 2020, Empire State Development (ESD) te anonse ke 
Li-Cycle tap etabli premye etablisman ki baze nan Etazini li an nan Eta New York nan 
yon efò pou eksplwate gwo chèn apwovizyònman ak ekosistèm batri lityòm-ion an nan 
Rochester, New York ak nan Etazini. Li-Cycle te planifye kòmanse konstriksyon an sou 
etablisman Sant lan an 2021.  
  
"Patenarya entènasyonal sa a avèk Li-Cycle pral ankouraje chèn apwovizyònman batri 
lityòm-ion yo, ki genyen gwo demann, epi li pral etann pi devan endistri estokaj ki ap 
pwospere a nan rejyon an", Gouvènè Cuomo te deklare. "Lè nou envesti nan ekonomi 
teknoloji pwòp New York la, nou ap kreye djòb ki gen kalite ak sipòte biznis enèji pwòp 
Eta nou an pandan nou ap rebati yon fason pi solild anba kriz COVID la epi pandan nou 
ap kontinye fè avanse Inisyativ Finger Lakes Forward la".  
  
Operasyon "Spoke" ak "Sant" Li-Cycle a pral konpleye youn lòt. Pral genyen plizyè 
Spoke ki baze nan Etazini ki rasanble ak rafine batri lityòm-ion, ki izaje dekwa pou 
materyo yo kapab separe epi pou yo kapab fè pwodwi avèk yo. Spoke Li-Cycle 
Rochester a, ki pwograme pou Otòn sa a, pral kapab akòz detwi 5,000 tòn batri 
lityòm-ion ki izaje pa ane. Finalman, operasyon Sant lan nan Rochester pral resevwa 
materyo batri yo ki soti nan Spoke Rochester a ak operasyon ki sanble yo nan tout 
Etazini, epi li pral trete yo pi devan pou itilizasyon kòm matyè premyè nan manifakti 



 

 

alavni, gen landan pou nouvo batri. ESD a ap asiste Li-Cycle avèk jiska 5 milyon dola 
atravè Pwogram Kredi Enpo pou Djòb Excelsior (Excelsior Jobs Tax Credit Program) a 
yon fwa biznis lan kòmanse satisfè nouvo angajman pou travay yo. Konte Monroe 
ansanm ak Antrepriz Greater Rochester (Greater Rochester Enterprise, GRE) te asiste 
pwojè sa tou.  
  
Prezidan Egzekitif ak Ko-Fondatè Li-Cycle a, Tim Johnston, te deklare, "Nou 
kontan anpil dèske nou kapab anonse Rochester kòm pozisyon premye rafinri Sant 
komèsyla Li-Cycle a. Etablisman sa a pral pèmèt pwodiksyon an bouk fème materyo ki 
enpòtan pou endistri batri a, tankou kobalt, nikèl ak lityòm, isi a menm nan Amerik Dinò 
nan sipòte devlopman veyikil elektrik ak lòt aplikasyon enèji dirab yo. Nou apresye anpil 
sipò kontini kominote lokal la, ajans gouvènman yo ak Kodak nan devlopman pwojè sa 
a".  
  
Depi te fonde an 2016 nan Ontario, Kanada, Li-Cycle te devlope epi te valide yon 
pwosesis inik ki pèmèt yo rekipere 80 jiska 100% tout materyo yo jwenn nan batri 
lityòm-ion yo pandan yo pap kenbe okenn devèsman dlo ize epi pandan yo ap aktyalize 
filozofi zewo dechè konpayi an. Yo trete tout materyo ke yo rekipere ki soti nan batri 
lityòm-ion yo oswa nan nivo ke yo kapab re-itilize yo nan pwodiksyon batri, konsa sa 
fèmen bouk la, ki kapab re-itilize nan lòt aplikasyon oswa yo voye yo pou tretman anplis 
bay lòt konpayi resiklaj (pa egzanp asye ak plastik yo) pou asire ke tout materyo ki 
jenere yo ap retounen nan ekonomi an. Konpayi an kapab trete tout kalite batri 
lityòm-ion yo nan aparèy elektwonik yo, elektwomobilite, veyikil elektrik yo ak estokaj 
enèji.  
  
Li-Cycle te chwazi Pak Biznis Eastman lan apre yo te fin detèmine ke li se pi bon 
pozisyon pou konpayi an pou li devlope rapidman Sant lan nan eksplwate enfrastrikti 
aktyèl yo nan pak la epi bay sèvis ak kliyan ki ap ogmante li yo nan tout Etazini ak lòt 
kote.  
  
Pwojè sant lan fonde sou istwa ki gen siksè a ki se renesans Pak Biznis Eastman lan, 
kote plis pase 6,000 moun ap travay nan 114 konpayi ki ap fonksyone kounye a. Lòt efò 
Teknoloji dirab yo nan EPB a vize devlope ekosistèm enèji dirab la gen ladan Sant Tès 
ak Komèsyalizasyon BEST (BEST Test and Commercialization Center) la, Sant 
Asanblaj Telefòn Selilè Kodak (Kodak Cell Assembly Center) ak Plug Power. Lòt 
konpayi ki ap pwospere tou nan EBP a gen ladan DuPont, ki te ouvri ane pase a pi gwo 
etablisman pou fèmantasyon pwobyotik nan monn lan, L3 Harris, LiDestri Food & Drink 
ak Clearwater Organic Farms (Fèm Òganik Clearwater), ki pral ouvri tou yon sè 
idwoponik komèsyal, ki modèn nan otòn 2020 an.  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Envestisman nou an nan etablisman 
resiklaj batri lityòm-ion Li-Cycle lan nan Pak Biznis Eastman lan reprezante angajman 
kontini nou an non sèlman pou konpayi sa a, men nan opòtinite ekonomik an jeneral 
andedan endistri enèji dirab la. Pwojè vizyonè sa a pral ajoute djòb ki gen bon jan kalite 



 

 

nan rejyon Finger Lakes ak fè avanse efò nou yo pou etabli Eta New York kòm yon lidè 
nan estokaj enèji".  
  
Doreen M. Harris, Prezidan Pwovizwa ak Direktè Egzekitif Jeneral, NYSERDA te 
deklare, "Anons jodi a demontre enpak lidèchip Gouvènè Cuomo nan fè avanse nouvo 
teknoloji pwòp yo nan tout sektè yo atravè patenarya piblik prive yo ki pral estimile 
devlopman ekonomik ak kwasans djòb. Develope sektè enèji estokaj la enpòtan anpil 
pou atenn objektif enèji pwòp yo ki se lidè nan nasyon an. Li-Cycle ap montre gwo 
lidèchip avèk angajman yo a sou sa ansanm ak filozofi zewo dechè yo a epi nou akeyi 
yo kòm yon patenè nan ekonomi enèji pwòp ki ap pwospere New York la".  
  
Senatè Eta Joe Robach te di, "Ajou Li-Cycle Inc. nan Pak Biznis Eastman lan se yon 
bòn nouvèl pou rejyon Rochester a ak kwasans kontini ekonomi lokal nou an. Pak 
Biznis Eastman lan kontinye re-envesti tèt li nan yon sant nasyonal pou rechèch, 
inovasyon ak teknoloji, sa ki atire nouvo biznis ak kreye nouvo djòb pou mendèv nou 
an, avèk Li-Cycle ki se dènye a ki envesti nan kominote Rochester a".  
  
Manm Asanble Eta a, Peter Lawrence, te deklare, "Anons jodi a se yon lòt bon 
egzanp ki montre ke biznis yo ap chwazi pou yo devlope biznis yo a nan Konte Monroe 
akòz mendèv ki wotman kalifye nou an ak enfrastrikti ak etablisman ki prè pou itilize nou 
yo. Pak Biznis Eastman lan pa te ka lòt bagay pase yon pozisyon ki bon epi ki 
apwopriye pou Li-Cycle Incorporated ki ap montre chemen an nan endistri enèji dirab la. 
Mwen kontan anpil dèske Li-Cycle ap onore angajman li a pou kreye djòb nan rejyon an 
ak re-envesti nan kominote nou an".  
  
Chèf Egzekitif Konte Monroe a Adam Bello te deklare, "Konpetisyon Luminate NY 
(Klere NY) la te yon gwo ajou nan Konte Monroe a pandan plizè ane ki pase yo epi li te 
eksplwate lespri entreprenaryal ak lidèchip ki rich nan inovasyon, fotonik ak teknoloji 
avanse rejyon an. Lajan pou kòmanse ke Luminate NY te bay pou jèn antrepriz sa yo 
enpòtan anpil epi li kapab ede devlope djòb ak ide isit la menm nan Konte Monroe. 
Felisitasyon pou tout gayan sibvansyon ane sa a".  
  
Majistra Rochester a, Lovely A. Warren te deklare, "Mwen kontan pou sipòte 
ekspansyon Li-Cycle Incorporated ak kreyasyon omwen 100 nouvo djòb nan Pak Biznis 
Eastman lan, ki bay prèv anplis ke Rochester se pozisyon ideyal la pou kwasans djòb 
wot teknoloji yo nan 21yèm syèk la. Mwen vle remèsye Gouvènè Andrew Cuomo ak 
Empire State Development paske y ap fè envestisman sa a nan ekonomi Rochester a 
pa mwayen inisyativ Finger Lakes Forward la. Ansanm, n ap vanse vè lavan pou n ede 
kreye djòb, kreye katye ki pi an sekirite ak pi dinamik ak pi bon opòtinite edikasyon pou 
sitwayen nou yo".  
  
Sipèvizè Minisipalite Greece la, Bill Reilich te deklare, "Nou fyè pou nou genyen Li-
Cycle ki ap rele Pak Biznis Eastman lan ak Vil Greece lakay li. Envestisman Li-Cycle a 
nan kominote nou an ap ouvri wout la pou plis kwasans nan youn nan sektè endistri ki 
kle nan EBP a. Endistri enèji dirab ak estokaj enèji pozisyone yo pou kwasans 
eksponansyèl, sa ki rann gwo enfrastrikti endistriyèl EBP a ak mendèv ki wotman kalifye 



 

 

nou an yon resèt pou siksè. Plan Global (Comprehensive Plan) Vil Greece pou ane 
2020 an te plase devlopman ekonomik ak kreyasyon djòb nan sant enterè vil la, epi 
Greece pral kontnye rete yon patenè solid nan atenn objektif sa yo".  
  
Prezidan Pak Biznis Eastman lan ak Direktè Finans Kodak la, Dave Bullwinkle te 
deklare, "Pwojè Sant Li-Cycle yo planifye a se yon solisyon ideyal pou Pak Biznis 
Eastman lan ak Rochester. Pwojè Sant lan bezwen gwo resous Pak la, gen ladan sèvis 
piblik ke RED-Rochester bay ak sèvis jesyon ray la, sekirite, risk ak etablisman yo ke 
Kodak bay la. Nouvo djòb yo ke pwojè yo pwopoze a kreye yo pral bay avantaj 
dirèkteman ak endirèkteman pou zòn Rochester a".  
  
Prezidan ak Direktè Egzekitif Jeneral Greater Rochester Enterprise la, Matt 
Hurlbutt, te di, "Plan Li-Cycle yo pou kreye yon sant resiklaj pou batri nan Pak Biznis 
Eastman lan montre enpòtans enfrastrikti valab yo ansanm ak ekspètiz sou estokaj 
enèji ki disponib nan sit sa a nan Rochester, NY. GRE a te kowòdone divès resous pou 
devlopman ekonomik ki esansyèl pou sekirize envestisman siyifikatif 175 milyon dola 
Li-Cyle a ak kreyasyon 100 nouvo djòb nan kominote nou an".  
  
Pou plis enfòmasyon konsènan Li-Cycle, tanpri vizite sitwèb konpayi a isit la.  

  
Akselerasyon Finger Lakes Forward  
  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere Finger 
Lakes Forward gras a yon envestisman 500 milyon dola Eta a ap fè nan kad Inisyativ 
Revitalizasyon Nò Eta a, Gouvènè Cuomo te anonse nan mwa desanm 2015 lan. 
Envestisman 500 milyon dola Eta a pral ensite biznis prive yo envesti plis pase 2.5 
milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la.  

  
###  

